
TIGRINYA 

ዝኸበርኩም ማሕበረ-ኮም DeKalb County School District፡ 
 

ብዛዕባ ሃንደበታዊ ሕልፈት ናይቲ ብሩህ መጻኢ ዝነበሮ ተማሃራይ Lithonia High School ሓዚንናሉ ኣብ ዘሎናሉ እዋን፡ 
ሎም መዓልቲ ክጽሕፈልኩም ከለኹ፡ ኣብ ልበይ ረዚን ጓሂ እናተሰምዓኒ እየ። እዚ ንኮማትና ብቐጻሊ ሓስያ ዘብጽሕ ዘሎ 
ትርጉም ዘይብሉ ዓመጽ፡ ቅልጡፍ ኣቓልቦ ክንገብረሉን ስጉምቲ ክንወስደሉን ዚጠልብ ህጹጽ ኲነታት እዩ። ካብ ሕጂ ንንዮ 
ከምዘይርኣናዮ ኮይንና ክንሓልፍ ኣይንኽእልን ኢና፣ ለውጢ እነመጽሓሉ ግዜ ድማ ሕጂ እዩ። 
 
ድምጺ ኮማትና፡ ህጹጽ ለውጢ ንኼምጽእ ደርማስ ዚኾነ ሓይሊ ስለዘለዎ፡ ነዚ ተገንዚብና፡ ብኣድማዕነት ክንጥቀመሉ 
ይግብኣና። ኣብ መላእ DeKalb County ዘሎና ድማ ብሕብረት ንኽንዓዪ ክንሓብር የድልየና እዩ፣ ይኣክል ዚብል ድምጺ 
ድማ ብሓደ ከነስምዕ ኣሎና። ንኮማትና ካብዚ ዘለዋኦ ኲነታት ዓመጽ ከነውጽኤንን ንደቅና ድማ ውሑስ መዕቆቢታት 
ክንገብረንን ይግባእ። 
 
ነቲ ፈላላዪ መስመራት ፖሎቲካ ንጐኒ ገዲፍና፡ ኣብቲ ውሕስነትን ድሕነትን ደቅና ዝኾነ ኣገዳሲ ጉዳያት ነትኩር። ነቲ እንገብሮ 
ምዕባለ ኣንፈቱ ንኺስሕት ካብ ዝደልዩ ናይ ውሽጥን ግዳምን በለጸኛታት ክንርሕቕ ይግባእ። ኣብ ሓበራዊ ሸቶ ብሕብረት 
ብምስራሕ፡ ካብ ውልቃዊ ኣጀንዳና ወጺእና ነቲ ዝዓበየ ህዝባዊ ጉዳይ ቀዳምነት ክንህብ ኣሎና። 
 

ነዚ ንምትግባር፡ ኣብ ኣብያተ-ትምህርትናን ማእከላይ ቤት ጽሕፈትን ዘሎና ኲልና ሰራሕተኛታት፡ ንነፍስወከፍ ተማሃራይ 
መዓልታዊ ንዘድልዮ ነገራት ንኸነማልእ ኣገዳሲ ዚኾነ ጸጋታትን ደገፋትን ከምዘሎና ከነረጋግጽ ግዴታ ኣሎና። ዝኾነ 
ተማሃራይ፡ ትምህርቱ ኣብ ዝምሃረሉ እዋን ዝኾነ ዓይነት ስግኣት ዓመጽ ከጋጥሞ ኣይግባእን። ልዕሊ ኲሉ ድማ ነዞም 
ተማሃሮታትና ሓለዋ ክንገብረሎምን ክንኲስኲሶምን ዘድሊ ኲሉ ነገር ክንገብር ይግባእ። 
 

ንሕና'ውን በዚ ነገር'ዚ ርእሽና ክንፍትሽ ይግባእ። እዚ ትርጉም ዘይብሉ ቅትለታት ንኺቕጽል ኣብ ዚገብር 'እንታይ ገደሰኒ' 
ዝብል ባህሊ ከመይ ዚበለ ኣበርክቶ ገይረ ወይ ኣይገበርኩን ኢልና፡ ንገዛእ-ርእስና ኣብ መስትያት ብምርኣይ ክንሓታ የድለየና 
እዩ። እዚ ጒዳያት'ዚ፡ ናይ ካልእ ሰብ ጸገም'ዩ ኢልና ክንሓልፎ ኣይንኽእልን ኢና።   
 
ንደቅና ውሑስ ዚኾነ ሃዋሁ ትምህርቲ ክንፈጥር፡ ናይ ሓባር ሓላፍነት ኣሎና፣ ስለዚ፡ ነፍስወከፍና ነዚ ንምትግባር ሕጂ 
ንጀምሮ። ኣብ ሓባር ዕላማ ብምሕባር፡ ከም ኮም መጠን ድማ ክንዓቢ፡ ነዚ ሕሉፍ ተግባራትና ደጊምና ንኽንርኢ ብሓባር 
ንስራሕ። ነዚ መወዳእታ ዘይብሉ ዕንክሊል ዓመጽ ደው ከምዚብል ክንገብሮ እንኽእል፡ ብሓበራዊ ጻዕርታት ጥራይ እዩ። 
ደቅና፡ ዝሓሸ ነገር ክረኽቡ ይግባእ፣ ብሩህን ውሑስን መጻኢ ክንፈጥረሎም ድማ ግዴታ ኣሎና። 
 

ኣብ መደምደምታ፡ ንትርጉም'ዚ ተልእኾ ኣጠቓሊሉ ንዚገልጽ ጥቕሲ ብምሃብ እሓድገኩም፥ "ኲልና ኣብ ሓበራዊ ረብሓ 
ዜጋታትና ኣተኲርና ንሕሰብ፡  ብሕብረት ንዕየን ነደንፍዕን።"  ደቅና፡ ብዘይ ፍርሂ ክነብርሉ ንዝኽእልሉ መጻኢ ክውን መታን 
ክንገብር፡ ብምሕባርን መንኲብ ንመንኲብ ብምትሕሓዝን ንስራሕ።  
 
ብሕብረት፡ ለውጢ ከነምጽእ ንኽእል ኢና። 
 
 

Dr. Devon Q. Horton፡ ዋና-ኣመሓዳሪ 
 

DeKalb County School District 


